ՀԻՄՆԱՎՈՐՈՒՄ
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Նախարարության կողմից իրականացվող ռազմավարություններով, լրացուցիչ գործառույթների ավելացմամբ, թվայնացման գործընթացների իրականացման անհրաժեշտությամբ պայմանավորված Հայաստանի Հանրապետության վարչապետի 2025 թվականի դեկտեմբերի 30-ի թիվ 1230-Ա որոշմամբ Արդարադատության նախարարության հաստիքների քանակն ավելացել է 30-ով և սահմանվել 362 միավոր։ Լրացուցիչ 30 հաստիքային միավորի աշխատանքի վարձատրության նպատակով 2026 թվականին պետական բյուջեով գումար նախատեսված չէ։ Կից ներկայացված հաշվարկին համապատասխան  30 հաստիքային միավորի ամսական աշխատավարձի ֆոնդը կազմում է 8,864,128 դրամ, իսկ տարեկան լրացուցիչ անհրաժեշտ է 133,288.4 հազ. դրամ, որից  115,316.9 հազ․ դրամ «աշխատողների աշխատավարձեր և հավելավճարներ» և 17,971.5 հազ․ դրամ՝ «պարգևատրումներ, դրամական խրախուսումներ և հատուկ վճարներ» տնտեսագիտական դասակարգման հոդվածներով։ 
Վերը նշված գումարը նախատեսվում է ապահովել Հայաստանի Հանրապետության պետական բյուջեի 1120 ծրագրի «11001․Քրեակատարողական ծառայություններ» միջոցառմամբ 2026 թվականին նախատեսված գումարների վերաբաշխմամբ։  Հայաստանի Հանրապետության կառավարության կողմից 2025 թվականի հոկտեմբերի 16-ին ընդունվել է Արդարադատության նախարարության «Դատապարտյալների հիվանդանոց» քրեակատարողական հիմնարկի գործունեությունը դադարեցնելու մասին թիվ 1469-Ն որոշումը, որի կարգավորումների համաձայն՝ 2025 թվականի դեկտեմբերի 31-ից դադարեցվել է Արդարադատության նախարարության «Դատապարտյալների հիվանդանոց» քրեակատարողական հիմնարկի գործունեությունը: Վերոգրյալով պայմանավորված, «Դատապարտյալների հիվանդանոց» քրեակատարողական հիմնարկի 35 հաստիքային միավորը կրճատվել է և Հայաստանի Հանրապետության վարչապետի 2025 թվականի դեկտեմբերի 30-ի թիվ 1230-Ա որոշմամբ քրեակատարողական ծառայության հաստիքների առավելագույն քանակը սահմանվել է 1991 միավոր։ 35 հաստիքային միավորի կրճատման արդյունքում կից ներկայացված հաշվարկի համաձայն աշխատանքի վարձատրությանն ուղղվող գումարների գծով տնտեսումը կազմում է 140,176․1 հազ․ դրամ։
Կառավարության որոշման նախագծով առաջարկվում է կատարել վերաբաշխում, մասնավորապես, Հայաստանի Հանրապետության 2026 թվականի պետական բյուջեի 1120 ծրագրի «11001․ Քրեակատարողական ծառայություններ» միջոցառման «աշխատողների աշխատավարձեր և հավելավճարներ» և «պարգևատրումներ, դրամական խրախուսումներ և հատուկ վճարներ» տնտեսագիտական դասակարգման հոդվածներով նախատեսված գումարը նվազեցնել համապատասխանաբար 115,262.9 հազ․ դրամ և 18,025.5 հազ․ դրամ և ավելացնել  1057 ծրագրի «11001․Արդարադատության ոլորտում քաղաքականության, խորհրդատվության, մոնիտորինգի, գնման և աջակցության իրականացում» միջոցառման «աշխատողների աշխատավարձեր և հավելավճարներ» և «պարգևատրումներ, դրամական խրախուսումներ և հատուկ վճարներ» տնտեսագիտական դասակարգման հոդվածները համապատասխանաբար 115,316.9 հազ․ դրամ և 17,971.5 հազ․ դրամ գումարով։ Նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։
Միևնույն ժամանակ, հաստիքային միավորների կրճատման հետևանքով տնտեսված և առաջարկվող վերաբաշխմանը ուղղվող գումարի տարբերությունը՝ 6,887․7 հազ․ դրամը, նախատեսվում է ուղղել քրեակատարողական ծառայության կադրերի ռեզերվում գտվող ծառայողների վարձատրությանը։ Կրճատված 35 հաստիքներից ինն աշխատակիցներ գտնվում են կադրերի ռեզերվում: Համաձայն «Քրեակատարողական ծառայության մասին» օրենքի 43 հոդվածի 3–րդ մասի «Քրեակատարողական ծառայության կադրերի ռեզերվում գտնվելու առաջին չորս ամիսների համար ծառայողին վճարվում է նրա զբաղեցրած վերջին պաշտոնի համար սահմանված պաշտոնային դրույքաչափը…..»:
Քրեակատարողական ծառայության ինն աշխատակիցների 4 ամիս կադրերի ռեզերվում գտնվելու համար հաշվարկված գումարը կազմում է 17.292.288 դրամ, որը նախատեսվում է ապահովել հաստիքային միավորների կրճատման հետևանքով տնտեսված և վերաբաշխմանը չուղղվող գումարի՝ /6,887․7 հազ․ դրամ/ և քրեակատարողական ծառայության թափուր հաստիքային միավորների գծով տնտեսված գումարի հաշվին։ 
2․ Կարգավորման նպատակը, ակնկալվող արդյունքները
Հայաստանի Հանրապետության կառավարության որոշման նախագծի ընդունմամբ կապահովվի Հայաստանի Հանրապետության վարչապետի 2025 թվականի դեկտեմբերի 30-ի թիվ 1230-Ա որոշման համաձայն հաստիքների փոփոխության արդյունքում պետական բյուջեում ծրագրայրին վերաբաշխում կատարելու անհրաժեշտությունը և Արդարադատության նախարարության լրացուցիչ 30 հաստիքային միավորի աշխատանքի վարձատրությունը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 6․3 կետին, բխում է ՀՀ արդարադատության նախարարի 2023 թվականի հոկտեմբերի 20-ի «Հայաստանի Հանրապետության քրեակատարողական և պրոբացիայի ոլորտի 2024-2026 թվականների գործունեության հիմնական ուղղությունները և դրանց իրականացման ժամանակացույցը սահմանելու մասին» N 627-Լ հրամանից։
4

